
MONTE CAMBEIRO:
CHÍOS AO MENCER PARA TERRA CREATIVA

 

Domingo 14 de abril ás 9,30 a.m no Círculo Creativo de 
Monte Cambeiro en Amarelle, Corcubión

+ Info: Maria Bella 655110625 de Azul mais Verde 
en https://www.azulmaisverde.gal/blog

Desde a alianza entre a Asociación Boca de Sapo, a Coope-
rativa Azul mais Verde e a AC Universidade Cromática das 
Virtudes, co apoio e o acompañamento da Fundación Daniel y 
Nina Carasso levamos algúns meses desenvolvendo Terra 
Creativa, un proxecto que quere afondar no valor cultural, 
social e medioambiental do monte autóctono galego desde un 
monte deseucaliptizado e en custodia de territorio desde hai 
xa cinco anos. Desde a conciencia de que a nosa vida e a nosa 
creatividade están intrinsecamente conectadas á dos nosos 
territorios, este proxecto habilita un espazo e un tempo 
para agrandar esta consciencia.

En liña coas propostas que estamos levando a cabo e, neste 
caso, desde a parte do proxecto que traballa para agrandar 
a nosa sensibilidade sonora co monte, o próximo domingo 14 
de abril ás 9,30h estamos convocando á veciñanza e resto de 
persoas interesadas a unha sesión colectiva de escoita de 
paxaros no monte. Será unha xornada moi especial. Convocá-
mosche a experimentar unha gran sinfonía, o fenómeno coñécese 
polo “coro do mencer”. Trátase do canto conxunto de paxaros 
ao comezo dun novo día. En primavera é máis evidente pois os 
paxaros están a defender o seu territorio de cría, tentan 
atraer a súa parella ou chaman á bandada.

Desde o ano 1987 este día celébrase a nivel internacional 
e unha gran cantidade de amantes dos paxaros xúntase o 
primeiro domingo de maio para desfrutar desta experiencia.

Nosoutras, desde Terra Creativa, no Monte Cambeiro, ímonos 
adiantar algunha semana. Seremos as primeiras deste ano en 
celebrar a escoita deste memorable canto. Esperámoste no 
monte o domingo 14 de abril ás 9,30a.m. A cita é no Círculo 
de Comunidade.  Guiadas polxs biólogxs Elia Pérez e Damián 
Romay Cousido (ambxs do grupo naturalista Hábitat) comezare-
mos escoitando a sinfonía de sons dos paxaros ao desper-
tar. Logo haberá tempo para aprender quen son cada un deses 
habitantes do monte, cal é a súa voz e a súa singulariedade. 
Para concluir, coa guía do artista sonoro Xoán-Xil de novo 
no círculo de comunidade, concluiremos a xornada activando 
a memoria sonora dos e das participantes.

Lamentablemente o aforo é limitado a 20 persoas polo que é 
necesario inscribirse para reservar praza. Pódese facer 
escribindo a info@azulmaisverde.gal ou ao wasup 655110625.
 
Esta actividade esta orientada para tódolos públicos a 
partir de 10 anos.

QUEN CONSTITÚE A ALIANZA DE TERRA 
CREATIVA

Boca de Sapo Comunidade Ecosocial e Cultural

A asociación Boca de Sapo comunidade ecosocial e cultural 
nace en novembro de 2017 despois de que un colectivo de 
mulleres e homes viran a necesidade de crear un ente útil 
para a defensa do territorio, xerar comunidade, demandar e 
esixir servizos á nosa comarca así como darlle un pulo á 
cultura como eixo de transformación social e de concien-
cias. Entre as súas vocacións e obxectivos está tecer rede 
e xerar sinerxias para así contribuír activamente a construír 
e transformar o mundo que nos rodea desde un pensamento crítico 
e inconformista.

Azul Mais Verde Coop. Galega

Cooperativa de recente creación cuxos membros teñen unha 
longa experiencia no eido da cultura. Situada en Costa da 
Morte está adicada ao desenvolvemento de proxectos culturais 
baseados na recuperación e activación da historia e da memo-
ria dos lugares, a través de procesos participativos. Tamén 
promove o pensamento crítico mediante actividades que fomen-
ten a imaxinación, o facer en colectivo e a escoita activa. 
Valora a cultura local e busca formas éticas de actualizala, 
fomentando o diálogo entre comunidades temporais que convi-
ven nun mesmo territorio. Azul Mais Verde desenvolve o papel 
de curaduría, coordinación e mediación de Terra Creativa con 
todos os axentes do proxecto.

• www.azulmaisverde.gal

AC. Universidade Cromática das Virtudes

A “Universidade Cromática das Virtudes” constitúese no 2010 
como asociación que promove iniciativas que xiran en torno 
á organización de actividades culturais de diversa índole 
aberta ás posíbeis propostas que se orixinen ben dende 
dentro, ben dende fóra da asociación, pero sempre no eido da 
comunidade. Preséntase desde a súa fundación como unha comu-
nidade aberta, plural, unha agrupación de seres calquera, 
que posúen a característica común da non pertenenza e, polo 
mesmo, da súa condición de se sentiren na casa en calquera 
lugar, como un fogar espiritual e libre de dogmatismos, 
sempre na procura dun pensamento adecuado á leve preocupa-
ción polas cousas que crea a cor do mar e o aire que se res-
pira nas cabezas que se achegan ata ela.

• whttps://ucdv.wordpress.com/

Fundación Daniel y Nina Carasso

A Fundación Daniel y Nina Carasso traballa para transformar 
o modelo da sociedade actual nun máis ecolóxico, inclusivo 
e que permita o desenvolvemento en plenitude. Comprométese 
en dous grandes ámbitos que son a Alimentación Sostible, por 
un acceso universal a unha alimentación sa e respectuosa 
coas persoas e os ecosistemas, e a Arte Cidadá, para o des-
envol-vemento do espírito crítico e o reforzo da cohesión 
social.

Acompaña proxectos en Francia e en España, mobilizando re-
cursos económicos e humanos, así como desenvolvendo accións 
propias con este fin. Impulsada polo obxectivo do impacto 
social, fundamenta a súa acción na investigación, os saberes 
empíricos, a experimentación, a avaliación e as aprendizaxes 
compartidos.

Creada en 2010, é unha fundación Grant Maker (exclusivamente 
financiadora de iniciativas de interese xeral), de patrimo-
nio familiar, afiliada á Fondation de France. É independente 
de calquera sociedade mercantil.

• wwww.fondationcarasso.org

* Terra Creativa é un proxecto que acontece no Monte Cambeiro grazas á alianza 
entre a Asociación Boca de Sapo, a Coop. Azul mais Verde e a AC Universidade Cro-
mática das Virtudes. Recibe o apoio e acompañamento da Fundación Daniel y Nina 
Carasso a través do programa Componer saberes para imaginar futuros sostenibles.


